
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৪
দারােগার দপ্তর, ১৮ সংখ্যা।





 হ। রামচরণ কোথায়?

 ভৃ। সে যে মার সঙ্গে নিয়ন্ত্রণে গিয়াছে।

 হ। আর দোবে?

 ভৃ। আজ্ঞে, দরওয়ানদের কথা বলিতে পারি না।

 হ। লোকটা ধরা পড়িয়াছে ত?

 ভৃ। আজ্ঞে, হাঁ।

 হ। তাহাকে এখানে আন্।

 ভৃ। আজ্ঞে—লোকটার গায়ে অসুরের মত বল। তিনজন দরোয়ানে অতিকষ্টে ধরিতে পারিয়াছে। এখনও তাহারা লোকটাকে ধরিয়া রহিয়াছে। বোধ হয়, একবার ছাড়া পাইলে এখনই পলায়ন করে। তাহাকে এখানে আনা বড় সহজ নহে।

 “তবে চল্, আমরাই যাইতেছি”, এই বলিয়া হরিশবাবু, দাঁড়াইয়া উঠিলেন। পরে আমার দিকে চাহিয়া বলিলেন, “আমার পরম সৌভাগ্য যে, আপনি এ সময়ে আমার বাড়ীতে আছেন। একবার আমার সঙ্গে আসুন, ব্যাপার কি, দেখা যাউক।”

 আমি সম্মত হইলাম; বলিলাম, “আপনি না বলিলেও আমি আপনার সঙ্গে যাইতাম। বোধ হয়, আপনার স্মরণ আছে যে, বাল্যকাল হইতে আমি এই সকল কার্য্যে আনন্দ বোধ করিয়া থাকি।”

 বৈঠকখানার দরজার নিকট গিয়া দেখিলাম, উহার একপার্শ্বে নফরের দোকানের সেই কালী-প্রতিমাখানি চূর্ণ বিচূর্ণ হইয়া পড়িয়া রহিয়াছে। ঘরের ভিতর প্রবেশ করিয়া দেখিলাম, প্রায় তিন ভাগ ভাল ভাল জিনিষ একেবারে নষ্ট হইয়া গিয়াছে। কলিকাতার

		 এই পাতা শেষ সম্পাদিত হয়েছে ১৭:৩৭টার সময়, ২১ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

